
24Aguisín A: Cur i bhfeidhm Phlean Soláthair Chomhairle Contae Átha Cliath Theas 2021 - 2023 a thomhas agus faireachán a dhéanamh air




1 Ár misean
Áit bheomhar agus ionchuimsitheach a dhéanamh dár gcontae do na daoine a chónaíonn, a oibríonn agus a bhíonn i mbun gnó anseo, anois agus sa todhchaí freisin.
Plean Corparáideach Chomhairle Contae Átha Cliath Theas 2020 - 2024
2 Intreoir
Is é atá sa Phlean Corparáideach Soláthair ná straitéis trí bliana Chomhairle Contae Átha Cliath Theas chun bunús a chur ar fáil do chórais láidre bainistíochta, bainistíochta riosca, iniúchóireachta agus rialachais chorparáidigh maidir le soláthar arna dhéanamh ag an gComhairle. Cuireann Plean Corparáideach Soláthair 2024 - 2026 leis an obair a tosaíodh i bPlean Corparáideach Soláthair 2021 - 2023. Leagtar amach ann príomhchuspóirí agus príomh‑spriocanna na Comhairle maidir le soláthar corparáideach do na trí bliana amach romhainn. 
Is féidir Soláthar Poiblí a shainmhíniú mar oibreacha, soláthairtí agus seirbhísí a bheith á bhfáil ag comhlachtaí poiblí, bíodh sin faoi chonradh foirmiúil nó ná bíodh. Tá rudaí éagsúla i gceist leis, ó ghnáth‑sholáthairtí nó gnáth‑sheirbhísí a cheannach go dtí conarthaí a chur ar bun le haghaidh tionscadal mór bonneagair. Tá soláthairtí Chomhairle Contae Átha Cliath Theas faoi rialú rialacha agus cuspóirí náisiúnta agus AE, lena n‑áirítear na prionsabail sa Chonradh ar Fheidhmiú an Aontais Eorpaigh, is iad sin trédhearcacht, aitheantas frithpháirteach, cóir chomhionann táirgeoirí, neamh‑idirdhealú agus comhréireacht.
Leagtar amach i bPlean Corparáideach Soláthair 2024 - 2026 ár bpríomhchuspóirí agus príomh‑spriocanna do na trí bliana amach romhainn. Mar a shonraítear i bPlean Corparáideach 2020 - 2024 Chomhairle Contae Átha Cliath Theas, treorófar comhairleoirí agus baill foirne Chomhairle Contae Átha Cliath Theas le sé phríomhluach:  
· Seirbhís do chustaiméirí
· Inbhuanaitheacht
· Ionchuimsitheacht, comhionannas agus inrochtaineacht
· Nuálaíocht, cruthaitheacht agus éagsúlacht
· Cuntasacht agus trédhearcacht
· Luach ar airgead 
Tá ár spriocanna agus aidhmeanna sonracha um sholáthar do 2024 - 2026 sainaitheanta againn i gcomhréir leis an ‘Treoraíocht maidir le Pleanáil an tSoláthair Chorparáidigh san Earnáil Rialtais Áitiúil’ (Lárionad Soláthair Straitéisigh an Rialtais Áitiúil, 2015) agus leis an ‘Nóta Faisnéise maidir leis an bPlean Corparáideach Soláthair’ (an Oifig um Sholáthar Rialtais, 2019).  
Mar ar tugadh ar aire i bPlean Corparáideach 2020 - 2024 (leathanach 17), ‘tá éiginnteacht ag baint le todhchaí an gheilleagair – mar thoradh ar Brexit go háirithe agus an méadú ar an éiginnteacht faoi thrádáil idirnáisiúnta. Ciallaíonn sé sin nach mór dúinn leanúint orainn ag díriú ar iomaíochas a fhorbairt agus ár gcúrsaí airgeadais a bhainistiú ar bhealach inbhuanaithe. Léirítear na fachtóirí sin i bPlean Corparáideach Soláthair 2024 - 2026.
Ullmhaíodh an Plean trí chomhairliúchán leis an nGrúpa Stiúrtha um Soláthar agus leis an Ardbhainistíocht agus cheadaigh an Príomhoifigeach Feidhmiúcháin é. Tá an Plean roinnte ina cheithre chuid.  Tá forbhreathnú ar an obair a rinneadh le trí bliana anuas i gCuid 3 Cur i nGníomh beartais 2021 - 2023 agus in Aguisín A: Cur i bhfeidhm Phlean Soláthair Chomhairle Contae Átha Cliath Theas 2021 - 2023 a thomhas agus faireachán a dhéanamh air. Tugtar mionsonraí faoinár Spriocanna agus aidhmeanna sonracha 2024 - 2026 i gCuid 4, agus tugtar breac‑chuntas ar an gcur chuige don chur i bhfeidhm i gCuid 5. Gach bliain, déanfaimid measúnú ar an dul chun cinn atá déanta againn chun ár spriocanna agus aidhmeanna sainaitheanta a bhaint amach agus ullmhóimid agus foilseoimid tuarascáil bhliantúil ar fhaireachán agus cur i bhfeidhm.
3 Cur i bhfeidhm gníomhartha beartais 2021 - 2023
Díríodh i bPlean Corparáideach Soláthair 2021 - 2023 ar chur i bhfeidhm dhea‑chleachtas soláthair a leabú i gComhairle Contae Átha Cliath Theas agus tacú leis. Rinneadh roinnt mhaith tionscnamh thar shaolré an Phlean freisin chun tacú le gnólachtaí agus chun bearta inbhuanaithe soláthair a chur san áireamh i dtairiscintí. Roinneadh na gníomhartha sa phlean ina seacht bpríomhréimse: 
· Rialachas; 
· Soláthar a phleanáil; 
· Rialacha agus ceanglais sholáthair a chomhlíonadh; 
· Luach ar airgead maidir le costas agus feidhmíocht conarthaí; 
· Ríomhsholáthar; 
· Bearta rannpháirtíochta gnó; agus 
· Soláthar Inbhuanaithe. 
Rinneadh athbhreithniú ar an staid reatha eagraíochtúil maidir le gach ceann de na réimsí sin chun an plean seo a ullmhú, agus rinneadh anailís ar an ngníomhaíocht a rinneadh thar shaolré an Phlean. Mar chuid den Phlean, ullmhaíodh tuarascáil gach bliain chun cur i bhfeidhm a thomhas agus faireachán a dhéanamh air. Tá sí le fáil in Aguisín A agus ar an idirlíon ag www.sdcc.ie/en/services/business/procurement. Ullmhaítear Tuarascáil um Dhearbhú Cáilíochta an Chóid Chaiteachais Phoiblí gach bliain freisin agus tá sí le fáil ar ár suíomh gréasáin. 
3.1 Tairseacha agus nósanna imeachta soláthair
Tugtar breac‑chuntas i bhFíor 1 ar nósanna imeachta reatha Chomhairle Contae Átha Cliath Theas um sholáthar lena rialaítear an bealach a fhógraítear soláthairtí. Le héifeacht ón 1 Eanáir 2024, tá gach conradh dar luach os cionn €221,000 le haghaidh soláthairtí / seirbhísí agus gach conradh dar luach os cionn €5,538,000 le haghaidh oibreacha faoi réir ag Treoracha ón Eoraip maidir le Soláthar agus ní mór iad a fhógairt san Fhorlíonadh LEE d’Iris Oifigiúil an Aontais Eorpaigh (IOAE) agus ar thairseach soláthair Rialtas na hÉireann www.etenders.gov.ie. Níl conarthaí atá faoi bhun na dtairseach sin faoi réir ag Treoracha ón Eoraip maidir le Soláthar. Fógraítear ceannacháin dar luach os cionn €50,000 le haghaidh soláthairtí / seirbhísí agus dar luach os cionn €200,000 le haghaidh oibreacha ar www.etenders.gov.ie. Tá achoimre ar na nósanna imeachta soláthair i gComhairle Contae Átha Cliath Theas maidir le luachanna éagsúla soláthair i bhFíor 1.

Fíor 1 
Achoimre ar nósanna imeachta soláthair i gComhairle Contae Átha Cliath Theas maidir le luachanna éagsúla soláthair.
3.2 Príomhfhigiúirí
Lean an fhoireann tiomnaithe soláthair i mBaile Átha Cliath Theas ar aghaidh ag tacú le próisis bhainistíochta soláthair rannóga seirbhísí na Comhairle i gcomhréir leis na rialacha agus rialacháin um sholáthar ó 2021 - 2023. Tá achoimre ar na comórtais tairisceana agus luachana a d’fhógair Comhairle Contae Átha Cliath Theas sna trí bliana sin le fáil i bhFíor 2. D’fhógair an Chomhairle comórtais go díreach, d’úsáid sí socruithe lárnacha ceannaigh, amhail na cinn a bhunaigh an Oifig um Sholáthar Rialtais agus Lárionad Soláthair Oibríochtúil an Rialtais Áitiúil, chomh maith le luachana chun na soláthairtí, seirbhísí agus oibreacha a bhí de dhíth a fháil chun seirbhísí na Comhairle a sheachadadh sa Chontae.  

[image: image3]
Fíor 2 Forbhreathnú ar ghníomhaíocht tairisceana agus luachana 2021 - 2023
3.3 Léargais ar na tionscadail
Cuireadh raon leathan soláthairtí, seirbhísí agus oibreacha amach chun tairisceana idir 2021 agus 2023. Tá breac‑chuntas thíos ar chuid bheag díobh sin.
3.3.1
Páirc Ghort na Feá – Imrímis Leadóg!
Thug Comhairle Contae Átha Cliath Theas athchóiriú iomlán ar na sé chúirt leadóige chun críche agus shuiteáil sí leathchúirt chispheile 3x3 amháin ag Páirc Ghort na Feá.  Leis an athchóiriú sin, cuireadh 6 chúirt leadóige ar chaighdeáin na Cónaidhme Idirnáisiúnta Leadóige ar fáil, agus leathchúirt leadóige 3x3 a tógadh ar chaighdeán na Cónaidhme Idirnáisiúnta Cispheile.
I measc na n‑oibreacha ag na cúirteanna leadóige bhí dromchla nua a chur ar an limistéar imeartha iomlán, marcáil línte nua, cuaillí nua, líonta nua agus feabhsúcháin ar an teorainn.  Maoiníodh na hoibreacha sin leis an Deontas Caipitiúil Spóirt agus leis an mbuiséad Ioncaim Ríochta Poiblí.
Is é aidhm na n‑uasghráduithe ar na cúirteanna daoine a chumhachtú chun nósanna sláintiúla a chruthú, agus deis a thabhairt do dhaoine a sláinte coirp agus a meabhairshláinte féin a fheabhsú trí aclaíocht a dhéanamh i bpáirc phoiblí. 

3.3.2 Páirc Imeartha Féar Saorga ag Páirc Sean Walsh, Tamhlacht. 
Tugadh an Pháirc Imeartha Féar Saorga 3G ag Páirc Sean Walsh, Tamhlacht chun críche in 2023.  Ba í an pháirc imeartha sin i dTamhlacht an chéad pháirc imeartha a soláthraíodh mar chuid de Chlár na Comhairle um Pháirceanna Imeartha Féar Saorga 3G.  
Fuair Páirc Imeartha Féar Saorga 3G Sean Walsh maoiniú ó Chomhairle Contae Átha Cliath Theas agus ó dheontas faoin gcreat d’Fhorbairt Uirbeach tríd an gCreat Náisiúnta Pleanála agus an Roinn Tithíochta, Rialtais Áitiúil agus Oidhreachta.  Tá táille iomaíoch ar an bpáirc imeartha a chur in áirithint chun tacú le foirne áitiúla agus leis an bpobal áitiúil agus chun méadú a chur ar an úsáid a mbaintear aisti don áineas gníomhach. 

3.4 Rannpháirtíocht soláthraithe 
Lena chinntiú go mbeimid rannpháirteach go rialta le soláthraithe agus le gnólachtaí chun tacú leo tríd an bpróiseas soláthair, fad a chinnteoimid go gcomhlíonfaimid ár n‑oibleagáidí chun cabhrú le FBManna tabhairt faoin Soláthar Poiblí. 
· D’oibrigh an tAonad Soláthair go dlúth leis an Oifig Fiontair Áitiúil chun bileog eolais dhátheangach a chruthú lena chinntiú go mbeidh na gnólachtaí áitiúla ar mian leo gnó a dhéanamh le Comhairle Contae Átha Cliath Theas ar an eolas faoi na próisis atá ar bun;  

Bileog eolais dhátheangach – An mian leat gnó a dhéanamh le Comhairle Contae Átha Cliath Theas?
· Leanfaidh an tAonad Soláthair de bheith rannpháirteach le gnólachtaí agus soláthraithe leasmhara trí bheith i láthair ag comhdhálacha Buail leis an gCeannaitheoir agus páirt a ghlacadh iontu siúd agus i ndeiseanna eile rannpháirtíochta gnó a thagann chun cinn;
· Cuirfidh an tAonad Soláthair tacaíocht ar fáil do ghnólachtaí ar spéis leo clárú mar sholáthraithe ar eTenders agus cuirfidh sé seirbhís chomhairleach ar fáil do cheisteanna ó sholáthraithe, taobh amuigh de na próisis tairisceana a reáchtálann ranna ceannaitheoirí.
3.5 Soláthar Poiblí Glas
Straitéis agus Plean Gníomhaíochta um Sholáthar Poiblí Glas 
Tar cinneadh ón Rialtas chun athbhreithniú a dhéanamh ar Thairiscintí Glasa, tá Straitéis agus Plean Gníomhaíochta nua um Sholáthar Poiblí Glas á foilsiú ag an Roinn Comhshaoil, Aeráide agus Cumarsáide, mar phríomh‑roinn an Rialtais maidir le beartas na hÉireann um Sholáthar Poiblí Glas a fhorbairt, a chlúdóidh an tréimhse 2023 - 2027. Is gealltanas i bPlean Gníomhaithe ar son na hAeráide 2023 é Straitéis agus Plean Gníomhaíochta nua um Sholáthar Poiblí Glas a ullmhú freisin.
Is iad príomhchuspóirí na Straitéise seo um Sholáthar Poiblí Glas: 
· Feabhas a chur ar an Soláthar Poiblí Glas mar phríomhuirlis don Earnáil Phoiblí chun cuidiú le haistriú na hÉireann chuig geilleagar inbhuanaithe, ciorclach agus ísealcharbóin;
· A chinntiú go mbeidh Soláthar Poiblí Glas mar chuid lárnach den phróiseas soláthair phoiblí agus de na struchtúir rialachais ghaolmhara in Éirinn;
· Bearta a leagan amach chun a chinntiú go mbeidh critéir ghlasa san áireamh sa soláthar uile a dhéantar le maoiniú poiblí 
nuair is féidir;
· Tacú le breis forbartha ar chritéir um Sholáthar Poiblí Glas, feabhas a chur ar eolas agus saineolas um Sholáthar Poiblí Glas agus rannpháirtíocht na hÉireann i gcomhiarrachtaí idirnáisiúnta chun Soláthar Poiblí Glas a úsáid mar uirlis do tháirgeadh agus tomhaltas inbhuanaithe a éascú; agus
· Tacú leis na dálaí margaidh a theastaíonn chun réitigh inbhuanaithe agus nuálacha a chur ar fáil don 
Soláthar Poiblí Glas.
Mar bhonn taca leis an Straitéis agus Plean Gníomhaíochta um Sholáthar Poiblí Glas seo tá feasacht ghéar gur féidir le húsáid chórasach a bhaint as critéir um Sholáthar Poiblí Glas ar feadh na hearnála poiblí rannchuidiú ar bhealach fónta le spriocanna aeráide agus fuinnimh na hÉireann a bhaint amach, anuas ar rannchuidiú leis an inbhuanaitheacht ar bhealach domhanda. 
Leagtar amach i bPlean Gníomhaithe na hÉireann ar son na hAeráide an gealltanas go mbeidh ról ceannaireachta ag an earnáil phoiblí chun gníomhaíocht fhadréimseach aeráide a bhrú chun cinn ina foirgnimh, iompar, dramhaíl agus úsáid fuinnimh.
Beidh an cumas chun dul in oiriúint do na hathruithe sin mar chuid den Phlean Corparáideach Soláthair 2024 - 2026.
4 Spriocanna agus aidhmeanna sonracha 2024 - 2026
Beidh Plean Corparáideach Soláthair 2024 - 2026 bunaithe ar na struchtúir agus próisis atá ann cheana féin chun a chinntiú go gcuirfear dea‑chleachtas soláthair i bhfeidhm, go mbainfear éifeachtúlachtaí amach agus go gcomhlíonfar na treoracha agus rialacháin um sholáthar ar fud na heagraíochta. Sainaithníodh na spriocanna agus aidhmeanna sonracha seo a leanas agus is féidir iad a roinnt ina seacht bpríomhréimse: 
· Rialachas; 
· Soláthar a phleanáil agus éifeachtúlachtaí a bhaint amach 
· Rialacha agus ceanglais sholáthair a chomhlíonadh; 
· Luach ar airgead maidir le costas agus feidhmíocht conarthaí; 
· Bearta rannpháirtíochta gnó; 
· Bearta inbhuanaithe soláthair; agus
· Bearta nuálaíochta agus éagsúlachta.
Tá mionsonraí thíos faoi na gníomhartha sonracha faoi gach ceann de na réimsí sin.
4.1 Rialachas
4.1.1 Tiocfaidh an Grúpa Stiúrtha um Sholáthar Corparáideach le chéile ar bhonn ráithiúil chun maoirseacht a dhéanamh ar chur i bhfeidhm an Phlean Chorparáidigh Soláthair.
4.1.2 Cuirfear Ordú athbhreithnithe ón bhPríomhoifigeach Feidhmiúcháin ar bun ina dtabharfar breac‑chuntas ar na rialacha agus nósanna imeachta soláthair do na tairseacha éagsúla caiteachais, rud a athdhearbhóidh tiomantas na Comhairle do chur i bhfeidhm an dea‑chleachtais sholáthair. Ceadófar Plean Corparáideach Soláthair 2024 - 2026 leis an Ordú freisin.
4.1.3 Coinneofar an tOifigeach Soláthair agus an tAonad Soláthair tiomnaithe agus leanfaidh siad ar aghaidh ag tacú le baill foirne ceannaigh chun dea‑chleachtais sholáthair a chur i bhfeidhm sa Chomhairle.  
4.1.4 Leanfaidh an tAonad Soláthair ar aghaidh ag ullmhú agus ag foilsiú tuarascáil bhliantúil ar Chur i bhFeidhm an Phlean Chorparáidigh Soláthair a Thomhas agus Faireachán a dhéanamh air.
4.1.5 Leanfaidh an tAonad Soláthair ar aghaidh ag foilsiú achoimre ar mhionsonraí faoi dhámhachtain conarthaí dar luach os cionn €25,000 ar ár suíomh gréasáin mar chuid dár Scéim Foilseachán um Shaoráil Faisnéise.
4.1.6 Chun leanúint de mhaoirseacht a dhéanamh ar dhea‑chleachtas i ngníomhaíocht soláthair, eiseofar na modhanna fógraíochta seo a leanas ón Aonad Soláthair agus uaidh sin amháin:
· Gach comórtas tairisceana arna reáchtáil ag Comhairle Contae Átha Cliath Theas os cionn na dtairseach náisiúnta agus AE a fhógraítear ar www.etenders.gov.ie
· Gach mion‑chomórtas ó chreataí Chomhairle Contae Átha Cliath Theas, creataí Údaráis Áitiúla eile atá ar fáil don Chomhairle, nó creataí náisiúnta atá ar fáil don Chomhairle (An tÚdarás Náisiúnta Iompair, an Roinn Dlí agus Cirt, mar shampla).  Reáchtálfar na mion‑chomórtais ar www.etenders.gov.ie, nuair is féidir.
· Luachana a iarrtar trí QuickQuotes 
Is féidir mion‑chomórtais ó chreataí na hOifige um Sholáthar Rialtais a sheoladh tríd an Aonad Soláthair nó féadfaidh an Rannóg ceannaigh idirchaidreamh a dhéanamh go díreach leis an Oifig um Sholáthar Rialtais agus an comórtas soláthair beartaithe a chur in iúl don Aonad Soláthair.
Maidir le gach mion‑chomórtas ó chreataí Lárionad Soláthair Oibríochtúil an Rialtais Áitiúil (LGOPC) agus córais dhinimiciúla cheannaigh a fhógraítear ar www.supplygov.ie , leanfar ar aghaidh dá riar go háitiúil sa Rannóg ceannaigh. 
4.1.7 Maidir le comórtais os cionn thairseacha an AE, leanfar de litreacha a eisiúint ar www.etenders.gov.ie agus déanfaidh an Bainisteoir Tairiscintí cóipeanna de thuarascálacha Airteagal 84 a chomhdú leis an Aonad Soláthair. 
4.1.8 Leanfar de chuspóirí soláthair ón bPlean Corparáideach Soláthair a ionchorprú sa Chóras Bainistíochta agus Forbartha Feidhmíochta mar ghníomhartha i bPleananna um Fhorbairt Foirne agus Forbairt Phearsanta.
4.1.9 Ullmhóidh agus foilseoidh an Chomhairle Tuarascáil um Dhearbhú Cáilíochta an Chóid Chaiteachais Phoiblí i gcomhréir le ciorcláin náisiúnta. Cuirfidh an Chomhairle oiliúint ar fáil don fhoireann ábhartha faoin gceanglas sa Chód Caiteachais Phoiblí chun tacú le comhlíonadh an Chóid. Déanfaidh bainisteoirí tionscadal meastóireachtaí oiriúnacha ar thionscadail le linn shaolré an tionscadail i gcomhréir le ceanglais an Chóid.
4.2 Soláthar a phleanáil agus éifeachtúlachtaí a bhaint amach
4.2.1 Ullmhóidh an Grúpa Stiúrtha um Sholáthar píblíne sholáthair i ndiaidh an phróisis bhliantúil bhuiséid agus na bpleananna soláthair seirbhíse chun cuidiú le pleanáil agus comhordú na soláthairtí a theastaíonn chun plean soláthair seirbhíse bliantúil na Comhairle a bhaint amach.  
4.2.2 Déanfaidh an Rannóg ceannaigh gach socrú soláthair (amhail conarthaí / creataí / córais dhinimiciúla cheannaigh / painéil) dar luach os cionn €25,000 a thaifeadadh go pras ar an mbunachar sonraí do chonarthaí corparáideacha a luaithe a dhámhfar é. Tabharfar faoi deara i ngach Ordú ón bhPríomhoifigeach Feidhmiúcháin lena ndámhfar conradh os cionn €25,000 go ndéanfar an conradh sin a thaifeadadh sa bhunachar sonraí do chonarthaí corparáideacha a luaithe a cheadófar é.
4.2.3 Déanfaidh an tAonad Soláthair faireachán rialta ar an bpíblíne sholáthair agus ar an mbunachar sonraí conarthaí agus ullmhóidh sé tuarascálacha don Ghrúpa Stiúrtha um Sholáthar chun breithniú a dhéanamh ar nithe amhail deiseanna d’éifeachtúlachtaí a sainaithníodh. 
4.2.4 Tacóidh an tAonad Soláthair le seachadadh seirbhísí agus le leanúnachas gnó trí fhaireachán a dhéanamh ar chonarthaí atá le dul in éag agus le hathnuachan agus iad a thuairisciú don Ghrúpa Stiúrtha um Sholáthar.   
4.2.5 Agus soláthar á dhéanamh, moltar do cheannaitheoirí smaoineamh ar chuir chuige a ghlacadh a fhéachann ar cheanglais ar bhonn bliantúil nó ilbhliantúil, agus smaoineamh ar cheanglais bhreise a d’fhéadfadh teacht chun cinn le linn téarma tionscadail, nuair is infheidhme.  Ba cheart bearta oiriúnacha a chur san áireamh sna doiciméid tairisceana ansin, lena n‑áirítear roghanna, creat‑chomhaontuithe a bhunú, samhlacha costála saolré a úsáid, agus mar sin de.
4.2.6 Déanfaidh na baill foirne ábhartha caidreamh leis an Oifig um Sholáthar Rialtais (OGP), le Lárionad Soláthair Straitéisigh an Rialtais Áitiúil (LGSPC), le Lárionad Soláthair Oibríochtúil an Rialtais Áitiúil (LGOPC), le Fóram Soláthair Réigiúnach Bhaile Átha Cliath agus le líonraí náisiúnta eile chun an leas is fearr is féidir a bhaint as deiseanna agus éifeachtúlachtaí ó sholáthairtí comhroinnte.
4.2.7 Breithneofar saincheisteanna ábhartha agus rioscaí féideartha do sheachadadh seirbhíse a bhaineann le conarthaí agus cuirfear bearta maolaithe i bhfeidhm mar chuid de Phróisis Bhainistíochta Riosca na Comhairle. 
4.2.8 Úsáidfidh an Chomhairle cártaí Ceannaigh ar Luach Íseal (LVP) le haghaidh caiteachas ar luach íseal ar sholáthairtí, nuair is iomchuí, amhail na cinn a úsáidtear ar bhonn aonuaire nó éigeandála, chun costais phróiseála na n‑idirbheart sin a laghdú a mhéid is féidir. Rialófar úsáid LVPanna le bearta rialaithe iomchuí agus beidh leathnú amach úsáid LVPanna ar fud na Comhairle faoi réir ag dearbhú iniúchta go ndéanfar na bearta rialaithe atá ann cheana a fhorfheidhmiú agus go mbeidh siad iomchuí. 
4.2.9 Déanfaidh an tAonad Soláthair/Bainisteoirí Tionscadal measúnú ar na céimeanna sa phróiseas chun soláthar a thabhairt chun críche chun na háiteanna inar féidir coigilteas idirbhirt a bhaint amach a shainaithint. D’fhéadfadh a bheith i gceist leis sin ceanglais chomhroinnte a chumasc i bpróiseas tairisceana/luachana amháin agus breithniú a dhéanamh ar straitéis íocaíochtaí ar luach íseal don Chomhairle.
4.3 Rialacha agus ceanglais sholáthair a chomhlíonadh 
4.3.1 Leanfaidh an tAonad Soláthair ar aghaidh ag cur ceanglais soláthair, lena n‑áirítear rialacháin, beartais, nósanna imeachta agus mar sin de, in iúl san eagraíocht tríd an nGrúpa Stiúrtha um Sholáthar, suíomh inlín, lámhleabhar nósanna imeachta agus cláir oiliúna.  
4.3.2 Cuirfidh an tAonad Soláthair comhairle agus cúnamh soláthair ar fáil do bhaill foirne a bhfuil doiciméid tairisceana á n‑ullmhú acu arna n‑iarraidh sin dóibh.  
4.3.3 Bainfear úsáid as teimpléid chaighdeánacha doiciméad chun tairiscintí a lorg. 
4.3.4 Ullmhófar beartas agus nós imeachta maidir leis na gnéithe Sláinte agus Sábháilteachta a bhaineann le soláthar soláthairtí agus seirbhísí. Cuirfidh an Grúpa Stiúrtha um Sholáthar an beartas agus an nós imeachta i bhfeidhm. Tabharfaidh an tOifigeach Sláinte agus Sábháilteachta comhairle maidir le cur i bhfeidhm agus déanfaidh sé cigireachtaí agus iniúchtaí faoin mbeartas agus faoin nós imeachta sin.
4.3.5 Déanfaidh an tAonad Soláthair seiceálacha réamh‑fhoilsithe ar chuid de na tairiscintí chun dearbhú a thabhairt maidir le comhlíonadh na rialacha soláthair sa Chomhairle.
4.3.6 Bainfear úsáid as an bhfeidhmiúlacht soláthair sa Chóras Bainistíochta Airgeadais (“Garsprioc 7”) chun feabhas a chur ar thuairisciú ar chaiteachas conarthaí agus comhlíonadh na rialacha soláthair.
4.3.7 Déanfaidh na feidhmeanna iniúchta inmheánacha agus seachtracha measúnú neamhspleách ar chomhlíonadh na rialacha soláthair.
4.3.8 I gcás ina bhfaightear sonraí pearsanta mar chuid de chomórtas nó ina bpróiseáiltear iad agus conradh á riar, cuirfidh an Bainisteoir Conarthaí bearta oiriúnacha i bhfeidhm chun na sonraí a chosaint i gcomhréir le ceanglais an Rialacháin Ghinearálta maidir le Cosaint Sonraí (RGCS). 
4.3.9 Cuirfidh an tAonad Soláthair agus na Rannóga ceannaigh an Beartas Coinneála Sonraí le haghaidh Taifead a Bhaineann le Soláthar i bhfeidhm. Déanfaidh an Chomhairle iarracht gan taifid a choinneáil ar feadh tréimhse níos faide ná na creataí ama riachtanacha.
4.4 Luach ar airgead maidir le costas agus feidhmíocht conarthaí
4.4.1 Leanfaidh an Chomhairle ar aghaidh ag tabhairt tosaíocht d’úsáid a bhaint as socruithe náisiúnta agus réigiúnacha seachas soláthar áitiúil ar leithligh lena chinntiú go mbainfear an leas is mó is féidir as deiseanna d’éifeachtúlachtaí. 
4.4.2 Déanfar anailís leanúnach ar chaiteachas ar an leibhéal eagraíochta agus rannóige araon chun faireachán a dhéanamh ar nithe amhail soláthraithe ag druidim le tairseacha soláthair; caiteachas conarthaí / creata a thomhas; réimsí breise le haghaidh conarthaí corparáideacha a shainaithint agus faireachán a dhéanamh ar chásanna de chaiteachas nach mbaineann le conarthaí.
4.4.3 Maidir le conarthaí lena gcuimsítear gníomhaíochtaí roinnt ranna sa Chomhairle, glacfaidh Rannóg amháin ról an phríomhcheannaitheora agus déanfaidh sí comhordú ar ullmhú an tsoláthair agus feidhmeoidh sí mar bhainisteoir conarthaí nuair a bheidh an conradh i bhfeidhm. De ghnáth, is feidhm í sin a chuirfear de chúram ar bhaill foirne taobh amuigh den Aonad Soláthair. Mar sin féin, féadfaidh an tAonad Soláthair dul i gceannas ar ullmhú tairiscintí le haghaidh soláthairtí/seirbhísí a theastaíonn ó Rannóga éagsúla uaireanta, faoi réir acmhainní a bheith ar fáil san Aonad.
4.4.4 Maidir le conarthaí lena gcuimsítear gníomhaíochtaí Rannóga éagsúla, beidh nuashonruithe ar fheidhmíocht conarthaí ina míreanna ar chlár oibre an Ghrúpa Stiúrtha um Sholáthar. Má thagann aon fhadhb chun cinn, ba cheart í a chur in iúl don soláthraí sa chéad ásc le go réiteofar go tapa í, agus don Bhainisteoir Conarthaí ábhartha sa Chomhairle chun é/í a chur ar an eolas nó le go ndéanfaidh sé/sí gníomh ina leith, de réir mar is gá. 
4.4.5 Táthar le leanúint ar aghaidh ag tabhairt tosaíocht do chineál iomaíoch an phróisis tairisceana, is é sin, luachana nó tairiscintí a lorg, mar bhealach chun luach ar airgead a bhaint amach. Bainfear úsáid as critéir dámhachtana lena n‑áirítear critéir cháilíochta i gcásanna a meastar gur iomchuí iad, agus aitheantas á thabhairt gurb amhlaidh nach é an mír is saoire ó thaobh costais de a thugann an luach is fearr i gcónaí.
4.4.6 I gcás ina ndealraítear nach mbainfí luach ar airgead amach trí shocrú comhoibríoch a úsáid, beidh feidhm ag forálachaChiorclán 16/13. Cuirfear san áireamh le haon réasúnú den sórt sin maidir le luach ar airgead na costais iomlána a bhaineann le comórtas soláthair phoiblí a reáchtáil, chomh maith le costas na soláthairtí / seirbhísí / oibreacha atá le seachadadh, agus déanfar iad a dhoiciméadú go hiomlán.
4.4.7 Déanfaidh sealbhóirí buiséad agus Bainisteoirí Conarthaí faireachán ar chonarthaí lena chinntiú go ndéanfar seirbhísí comhaontaithe agus leibhéil seirbhíse a sheachadadh agus go gcuirfidh an soláthraí na rátaí cearta i bhfeidhm. Déanfar iniúchadh neamhspleách ar shampla d’idirbhearta chun dearbhú a thabhairt go bhfuil rátaí conarthaí á gcur i bhfeidhm.
4.5 Bearta rannpháirtíochta gnó
4.5.1 Bainfidh an Chomhairle úsáid as an nós imeachta oscailte, i gcás inar réasúnta agus nach gcuireann sé isteach ar éifeachtúlacht agus luach ar airgead, le haghaidh conarthaí dar luach faoi bhun thairseach fógraíochta an AE do Ranna agus Oifigí Rialtais i gcás conarthaí fógartha le haghaidh earraí agus seirbhísí ginearálta. Os cionn na tairsí sin, ba cheart don Chomhairle a chinneadh cad é an nós imeachta tairisceana is iomchuí i ngach cás. Aithnítear, i gcúinsí áirithe amhail soláthar nuálaíochta (féach Cuid 3.7 Ciorclán 05/2023), go bhféadfadh sé go mbeadh nósanna imeachta eile seachas an nós imeachta oscailte níos iomchuí chun rannpháirtíocht FBManna a chur chun cinn. Beidh ceanglais tairisceana comhréireach agus réasúnta lena chinntiú nach mbeidh aon bhacainní nach bhfuil gá leo roimh sholáthraithe, go háirithe FBManna. 
4.5.2 Rachaidh an tAonad Soláthair i gcaidreamh le heagraíochtaí tacaíochta gnó amhail an Oifig Fiontair Áitiúil, Comhlachas Bhaile Átha Cliath Theas agus Idir‑Thrádáil Éireann, maidir le deiseanna tairisceana na Comhairle, agus déanfaidh sé cláir uas‑scilithe chun cinn do ghnólachtaí ar spéis leo tairiscintí a chur isteach ar chonarthaí san earnáil phoiblí.
4.5.3 Lorgóidh an Chomhairle luachana go leictreonach agus úsáid á baint as www.etenders.gov.ie nó www.supplygov.ie, nuair is indéanta.
4.5.4 Coinneoidh an tAonad Soláthair an leathanach tiomnaithe soláthair https://www.sdcc.ie/en/services/business/procurement/  ar ár suíomh gréasáin, ar a bhfuil mionsonraí faoin mbealach a dhéanann an Chomhairle soláthar agus faoin mbealach le clárú le haghaidh deiseanna tairisceana. Beidh cóipeanna den Phlean Corparáideach Soláthair, de na tuarascálacha bliantúla ar Thomhas agus Faireachán agus d’achoimrí ar mhionsonraí faoi chonarthaí dar luach os cionn €25,000 fós ar fáil ansin freisin.
4.5.5 Déanfar anailís ar bhonn soláthraithe na Comhairle chun measúnú a dhéanamh ar an méid gnó a dhéanann an Chomhairle le FBManna agus i limistéar Chomhairle Contae Átha Cliath Theas.
4.5.6 Bainfear úsáid as bearta rannpháirtíochta réamh‑mhargaidh nuair is iomchuí, mar shampla le Fógra Réamhfhaisnéise / Iarraidh ar Fhaisnéis ar www.etenders.gov.ie. Tabharfaidh sé sin deis dúinn breithniú a dhéanamh ar na nuálaíochtaí atá ar fáil ar an margadh roimh thairiscint a dhéanamh.
4.5.7 Bainfear úsáid as próisis soláthair a chumasaíonn plé i rith an phróisis tairisceana nuair is iomchuí (Nós Imeachta Iomaíoch lena nGabhann Idirbheartaíocht, Idirphlé Iomaíoch, Comhpháirtíochtaí Iomaíocha, mar shampla). Leis sin, éascófar rannpháirtíocht le gnólachtaí leasmhara i rith an phróisis soláthair agus ba cheart go gcuideofar leis an gComhairle an réiteach is fearr a fháil ar riachtanais thar a bheith casta.
4.6 Bearta um Sholáthar Inbhuanaithe
4.6.1 Déanfaidh an Grúpa Oibre maidir le Soláthar Poiblí Glas gach iarracht chun soláthar glas a chur chun cinn agus teacht ar bhealaí chun é sin a dhéanamh laistigh den eagraíocht.  Cruthóidh siad Straitéis maidir le Soláthar Glas do Chomhairle Contae Átha Cliath Theas
4.6.2 Déanfaidh Bainisteoirí Tionscadal maoirseacht ar chur i bhfeidhm na forála um fhostaíocht shóisialta i dtionscadail tithíochta agus déanfaidh siad measúnú ar cibé an bhfuil deiseanna eile ann chun forálacha sóisialta a chur san áireamh. 
4.6.3 Cinnteoidh an tAonad Soláthair, faoi Phlean Gníomhaithe ar Son na hAeráide 2024 - 2029 GOV2 go mbeidh Soláthar Poiblí Glas (SGP) á chur i bhfeidhm i ngach tairiscint de chuid CCÁCT mar chuid den mheasúnú cáilíochta marcáilte, d’fhonn earraí, seirbhísí agus oibreacha ag a bhfuil tionchar aeráide agus comhshaoil laghdaithe a fháil, le tús áite tugtha d’earraí, seirbhísí agus oibreacha ag a bhfuil tionchar neodrach aeráide agus comhshaoil acu. Cuir oiliúint SGP ábhartha ar fáil don fhoireann. 
4.7 Bearta nuálaíochta agus éagsúlachta 
4.7.1 Leanfaidh an Chomhairle ar aghaidh ag lorg bealaí níos fearr chun seirbhísí a sheachadadh agus feabhas a chur ar an saol sa Chontae trí réitigh nuálacha ar fhadhbanna coitianta a fhorbairt agus a fháil. Mar shampla, trínár rannpháirtíocht sa tionscadal Baile Átha Cliath Cliste leis na trí Údarás Áitiúla eile, agus i gcur i bhfeidhm pleananna gníomhaíochta sonracha amhail Plean Gníomhaithe ar son na hAeráide Chomhairle Contae Átha Cliath Theas.
4.7.2 I gcomhréir leis an gCreat Dualgas maidir le Comhionannas agus Cearta Daonna san Earnáil Phoiblí agus leis an bPlean Gníomhaithe, beidh earraí agus seirbhísí a bhfuil dearadh uilíoch agus comhionannas mar bhonn acu san áireamh inár soláthairtí. 
5 Cur i bhfeidhm a thomhas agus faireachán a dhéanamh air
Leanfaidh an tAonad Soláthair de Thuarascáil ar Chur i bhFeidhm a Thomhas agus Faireachán a Dhéanamh Air a fhoilsiú gach bliain. Beidh na nithe a leanas ar a laghad san áireamh sa tuarascáil sin:
1. An líon cruinnithe a bhí ag an nGrúpa Stiúrtha um Sholáthar agus achoimre ar na saincheisteanna a breithníodh
2. An líon agus an céatadán tairiscintí a rinneadh ag úsáid na nósanna imeachta éagsúla soláthair
3. An meán‑líon iarratas in aghaidh an chineáil comórtais agus an líon comórtas nach bhfuarthas aon iarratas ina leith in aghaidh an chineáil comórtais
4. An líon próiseas soláthair náisiúnta/earnála/réigiúnach a rabhthas rannpháirteach iontu agus i gcás nach rabhthas rannpháirteach iontu, na cúiseanna leis sin
5. An líon seisiún oiliúna um sholáthar a tionóladh don fhoireann agus achoimre ar na nithe a bhí i gceist
6. An líon soláthraithe ioncaim sna tairseacha caiteachais éagsúla
7. An t‑athrú céatadáin ar líon agus luach na n‑idirbheart le cárta LVP
8. An líon luachana a lorgaíodh trí QuickQuotes (www.etenders.gov.ie) agus an líon Iarrataí ar Luachana (www.supplygov.ie) 
9. Nuashonrú ar bhearta rannpháirtíochta gnó
10. Nuashonrú ar bhearta inbhuanaithe soláthair
Aguisín A: Cur i bhfeidhm Phlean Soláthair Chomhairle Contae Átha Cliath Theas 2021 - 2023 a thomhas agus faireachán a dhéanamh air
	 
	 
	2021
	2022
	2023

	1
	An líon cruinnithe a bhí ag an nGrúpa Stiúrtha um Sholáthar agus achoimre ar na saincheisteanna a breithníodh
	Tháinig an Grúpa Stiúrtha um Sholáthar le chéile sé huaire in 2021.  I measc na bpríomhnithe a pléadh bhí 
· Soláthairtí pleanáilte agus nuashonruithe ar an dul chun cinn
· Nuashonruithe ar chonarthaí a d’úsáid níos mó ná Rannóg amháin
· Treoraíocht Náisiúnta maidir le réimsí amhail Covid-19, Brexit agus Soláthar Poiblí Glas 
· Tuarascáil ar an gCód Caiteachais Phoiblí 2020
· ProcureMoments - feachtas feasachta don fhoireann/feachtas faisnéise 

	Bhí sé chruinniú ag an nGrúpa Stiúrtha um Sholáthar in 2022.  I measc na n‑ábhar a clúdaíodh bhí:
· Soláthairtí pleanáilte agus nuashonruithe ar an dul chun cinn
· Soláthar Poiblí Glas a ionchorprú i dtairiscintí
· Anailísíocht ar shonraí 2021
· Seisiúin oiliúna agus uas‑scilithe don fhoireann
· Tosca seachtracha a d’fhéadfadh tionchar a bheith acu ar sholáthairtí/conarthaí (i.e. COVID-19, Brexit, boilsciú)
	Bhí sé chruinniú ag an nGrúpa Stiúrtha um Sholáthar in 2023.  I measc na n‑ábhar a clúdaíodh bhí:
· Soláthairtí pleanáilte agus nuashonruithe ar an dul chun cinn
· Oiliúint i Soláthar Poiblí Glas laistigh den eagraíocht
· Nuashonruithe ar chonarthaí a d’úsáid níos mó ná Rannóg amháin 
· Seisiúin oiliúna agus uas‑scilithe don fhoireann
· Nuashonrú ar ProcureMoments agus athruithe ar thairseacha.

	2
	An líon agus an céatadán tairiscintí a rinneadh ag úsáid na nósanna imeachta éagsúla soláthair 
	Nós Imeachta 
An Líon Tairiscintí
An Céatadán Tairiscintí
IOAE Oscailte
14
18%
Náisiúnta Oscailte  
47
66%
IOAE Srianta 
4
6%
Náisiúnta Srianta 
3
4%
IOAE Idirphlé Iomaíoch
1
1%
Painéal
2
3%
IOMLÁN
71

	Nós Imeachta 
An Líon Tairiscintí
An Céatadán Tairiscintí
IOAE Oscailte
16
24%
Náisiúnta Oscailte  
44
65%
IOAE Srianta 
3
4%
Náisiúnta Srianta 
2
3%
IOAE Idirphlé Iomaíoch
2
3%
Painéal
1
1%
IOMLÁN
68

	Nós Imeachta 
An Líon Tairiscintí
An Céatadán Tairiscintí
IOAE Oscailte
21
28%
Náisiúnta Oscailte  
50
67%
IOAE Srianta 
1
1%
Náisiúnta Srianta 
2
3%
IOAE Idirphlé Iomaíoch
1
1%
Painéal
0
0%
IOMLÁN
75


	3
	An meán‑líon iarratas in aghaidh an chineáil comórtais agus an líon comórtas nach bhfuarthas aon iarratas ina leith in aghaidh an chineáil comórtais
	An cineál comórtais 
An meán‑líon iarratas
IOAE 
3.9
Náisiúnta 
4.6
QuickQuotes
2
An cineál comórtais
Comórtais nach ndearnadh aon iarratas orthu
IOAE 
2
Náisiúnta 
1
QuickQuotes
19

	An cineál comórtais 
An meán‑líon iarratas
IOAE
3.4
Náisiúnta 
4.1
QuickQuotes
1.9
An cineál comórtais
Comórtais nach ndearnadh aon iarratas orthu
IOAE 
1
Náisiúnta 
1
QuickQuotes
16

	An cineál comórtais 
An meán‑líon iarratas
IOAE
3.4
Náisiúnta  
6.2
QuickQuotes
2.0
An cineál comórtais
Comórtais nach ndearnadh aon iarratas orthu
IOAE 
1
Náisiúnta 
2
QuickQuotes
8


	4
	An líon próiseas soláthair náisiúnta/earnála/réigiúnach a rabhthas rannpháirteach iontu agus i gcás nach rabhthas rannpháirteach iontu, na cúiseanna leis sin
	Athbhreithniú ar an úsáid a baineadh as socruithe OGP amhail mhí na Nollag 2021
Socruithe OGP
 
An líon iomlán Conarthaí Beo OGP
82
An Líon a bhí Ar Fáil do Chomhairle Contae Átha Cliath Theas 
82
 
Úsáid CCÁCT* 
Baineadh leas as
38
Clárú ar bun
5
Le breithniú
1
Níor sainaithníodh aon riachtanas reatha
26
Riachtanas Malartach
7
Socrú Malartach i bhFeidhm 
10
Iomlán
87
* D’fhéadfadh níos mó ná stádas úsáidte amháin a bheith ag roinnt socruithe
 
Athbhreithniú ar an úsáid a baineadh as socruithe LGOPC amhail mhí na Nollag 2021
Socruithe LGOPC
 
Líon Iomlán na Socruithe LGOPC Beo
15
An Líon a bhí Ar Fáil do Chomhairle Contae Átha Cliath Theas
13
 
Úsáid CCÁCT
Baineadh leas as
7
Clárú ar bun
0
Le breithniú
0
Níor sainaithníodh aon riachtanas reatha
4
Riachtanas Malartach
2
Socrú Malartach i bhFeidhm 
1
Iomlán
14
Athbhreithniú ar shocruithe réigiúnacha amhail mhí na Nollag 2021
Socruithe Réigiúnacha*
 
Líon Iomlán Conarthaí CCBÁC, CCFG, DLRD a bhí ar fáil do CCÁCT
25
 
 
Úsáid CCÁCT**
 
Baineadh leas as
9
Clárú ar bun
0
Le breithniú
0
Níor sainaithníodh aon riachtanas reatha
9
Riachtanas Malartach
0
Socrú Malartach i bhFeidhm 

7
Iomlán
25
*Tá roinnt socruithe eile ar fáil ó chomhlachtaí lárnacha ceannaigh freisin, amhail BIÉ agus ÚNI.
** D’fhéadfadh níos mó ná stádas úsáidte amháin a bheith ag roinnt socruithe
 

	Athbhreithniú ar an úsáid a baineadh as socruithe OGP amhail mhí na Nollag 2022
Socruithe OGP  
 
An líon iomlán Conarthaí Beo OGP
85
An Líon a bhí Ar Fáil do Chomhairle Contae Átha Cliath Theas 
85
 
Úsáid CCÁCT* 
Baineadh leas as
36
Clárú ar bun
0
Le breithniú
0
Níor sainaithníodh aon riachtanas reatha
41
Riachtanas Malartach
0
Socrú Malartach i bhFeidhm 
8
Iomlán
85
* D’fhéadfadh níos mó ná stádas úsáidte amháin a bheith ag roinnt socruithe
 
Athbhreithniú ar an úsáid a baineadh as socruithe LGOPC amhail mhí na Nollag 2022
Socruithe LGOPC
 
Líon Iomlán na Socruithe LGOPC Beo
14
An Líon a bhí Ar Fáil do Chomhairle Contae Átha Cliath Theas
13
 
Úsáid CCÁCT
Baineadh leas as
7
Clárú ar bun
0
Le breithniú
0
Níor sainaithníodh aon riachtanas reatha
7
Riachtanas Malartach
0
Socrú Malartach i bhFeidhm 
0
Iomlán
14
Athbhreithniú ar shocruithe réigiúnacha amhail mhí na Nollag 2022
Socruithe Réigiúnacha*
 
Líon Iomlán Conarthaí CCBÁC, CCFG, DLRD a bhí ar fáil do CCÁCT
51
 
Úsáid CCÁCT**
Baineadh leas as
20
Clárú ar bun
0
Le breithniú
0
Níor sainaithníodh aon riachtanas reatha
25
Riachtanas Malartach
0
Socrú Malartach i bhFeidhm  
       6
Iomlán
51
*Tá roinnt socruithe eile ar fáil ó chomhlachtaí lárnacha ceannaigh freisin, amhail BIÉ agus ÚNI.
** D’fhéadfadh níos mó ná stádas úsáidte amháin a bheith ag roinnt socruithe
 

	Athbhreithniú ar an úsáid a baineadh as socruithe OGP amhail mhí na Nollag 2022
Socruithe OGP  
 
An líon iomlán Conarthaí Beo OGP
79
An Líon a bhí Ar Fáil do Chomhairle Contae Átha Cliath Theas 
79
 
Úsáid CCÁCT* 
Baineadh leas as
37
Clárú ar bun
0
Le breithniú
0
Níor sainaithníodh aon riachtanas reatha
37
Riachtanas Malartach
0
Socrú Malartach i bhFeidhm 
      5
Iomlán
79
* D’fhéadfadh níos mó ná stádas úsáidte amháin a bheith ag roinnt socruithe
 
Athbhreithniú ar an úsáid a baineadh as socruithe LGOPC amhail mhí na Nollag 2023
Socruithe LGOPC
 
Líon Iomlán na Socruithe LGOPC Beo
15
An Líon a bhí Ar Fáil do Chomhairle Contae Átha Cliath Theas
15
 
Úsáid CCÁCT
Baineadh leas as
7
Clárú ar bun
0
Le breithniú
0
Níor sainaithníodh aon riachtanas reatha
8
Riachtanas Malartach
0
Socrú Malartach i bhFeidhm 
0
Iomlán
15
Athbhreithniú ar shocruithe réigiúnacha amhail mhí na Nollag 2023
Socruithe Réigiúnacha*
 
Líon Iomlán Conarthaí CCBÁC, CCFG, DLRD a bhí ar fáil do CCÁCT
53
 
Úsáid CCÁCT**
Baineadh leas as
20
Clárú ar bun
0
Le breithniú
0
Níor sainaithníodh aon riachtanas reatha
27
Riachtanas Malartach
0
Socrú Malartach i bhFeidhm  
       6
Iomlán
53
*Tá roinnt socruithe eile ar fáil ó chomhlachtaí lárnacha ceannaigh freisin, amhail BIÉ agus ÚNI.
** D’fhéadfadh níos mó ná stádas úsáidte amháin a bheith ag roinnt socruithe

	An líon seisiún oiliúna um sholáthar a tionóladh don fhoireann agus achoimre ar na nithe a bhí i gceist
	D’eagraigh an tAonad Soláthair, i gcomhar leis an Aonad Oiliúna AD, roinnt seisiún oiliúna um sholáthar don fhoireann i rith 2021.   Reáchtáladh ar líne iad mar gheall ar phaindéim an choróinvíris.  Tá achoimre orthu thíos:
An líon seisiún
Teideal
Achoimre ar na Nithe a Clúdaíodh
3
(bhí 3 leathlá i gceist le gach ceann díobh)
Rialacha an tSoláthair Phoiblí Eorpaigh a Thuiscint
Rialacha an tsoláthair phoiblí agus an bealach le próiseas tairisceana a bhainistiú
3
(bhí leathlá i gceist le gach ceann díobh)
An Cód Caiteachais Phoiblí
Beartaithe do bhaill foirne atá freagrach as tionscadail nó a bhainistíonn buiséid a thiteann laistigh de cheanglais an Chóid Chaiteachais Phoiblí.  I measc na réimsí a clúdaíodh bhí:
· Príomhfhorálacha an Chóid agus forléargas ar na nuashonruithe ó mhí na Nollag 2019; 
· Uirlisí agus teicnící chun Meastóireacht Airgeadais a dhéanamh ar thionscadail chaipitiúla; 
· Príomhfhorálacha le haghaidh caiteachas ioncaim
2
(1 uair an chloig)
Seisiúin comhroinnte eolais
Tionóladh dhá sheisiún a dhírigh ar bhuntáistí creataí agus ar sholáthairtí TF.
Ullmhaíodh físeáin ghearra oiliúna don fhoireann go hinmheánach agus is acmhainn iad sin don fhoireann chun uas‑sciliú a dhéanamh ar ábhair faoi leith:
Teideal
Achoimre ar na Nithe a Clúdaíodh
Réamheolas ar nósanna imeachta soláthair i gComhairle Contae Átha Cliath Theas (oiliúint ionduchtúcháin)
Réamheolas ardleibhéil ar nósanna imeachta soláthair na Comhairle 
QuickQuotes
Forléargas praiticiúil ar an Nós Imeachta QuickQuotes
Bunachar Sonraí Conarthaí
Conas an bunachar sonraí a úsáid agus próisis chaighdeánaithe
Tagairtí Soláthair
Cad iad tagairtí soláthair agus conas iad a úsáid
D’fhreastail baill foirne ábhartha eile ó Chomhairle Contae Átha Cliath Theas ar oiliúint um sholáthar a stiúradh go lárnach in 2021, amhail seimineáir ghréasáin na hOifige um Sholáthar Rialtais.

	D’eagraigh an tAonad Soláthair, i gcomhar leis an Aonad Oiliúna AD, seisiúin éagsúla oiliúna um sholáthar don fhoireann i rith 2022, mar a dtugtar achoimre orthu thíos:
An líon seisiún
Teideal
Achoimre ar na Nithe a Clúdaíodh
3
Oiliúint CWMF – Modúl 1
Réamheolas ar an gCreat Bainistíochta Oibreacha Caipitiúla
2
Oiliúint CWMF – Modúl 2
Sainchomhairleoireacht agus creat
2
Oiliúint CWMF – Modúl 3
Oibreacha
2
Oiliúint CWMF – Modúl 4
Ardleibhéal
An 29 Meán Fómhair d’óstáil an tAonad Soláthair Seisiún Comhroinnte Eolais maidir le Soláthar.  San áireamh sa Seisiún bhí Cuir i Láthair ón Oifigeach Cosanta Sonraí agus ón Oifigeach Feidhmiúcháin Sinsearach, Feidhmíocht Chorparáideach agus Bainistíocht Athraithe maidir leis na ceanglais chun sonraí pearsanta a bhainistiú ag na céimeanna soláthair agus bainistiú conarthaí, agus na ceachtanna a foghlaimíodh ó chomórtais le déanaí.  Chlúdaigh roinnt de na topaicí raon leathan réimsí ina bhféadfaidh cosaint sonraí a bheith i gceist i bhformáid inrochtana, agus tugadh comhthéacs réadúil don lucht freastail le roinnt samplaí. 
Tá Bunachar Sonraí Conarthaí agus QuickQuotes liostaithe againn mar chúrsa faoi láthair; is seisiún faisnéise/físeán 30 nóiméad é sin, agus seoladh nasc chuig an bhfoireann go léir. 
D’fhreastail baill foirne ábhartha eile ó Chomhairle Contae Átha Cliath Theas ar oiliúint um sholáthar a stiúradh go lárnach in 2022, amhail seimineáir ghréasáin na hOifige um Sholáthar Rialtais.

	D’eagraigh an tAonad Soláthair, i gcomhar leis an Aonad Oiliúna AD, seisiúin éagsúla oiliúna um sholáthar don fhoireann i rith 2023.  
Tionóladh cúrsa Oiliúna faoi Sholáthar Ginearálta dar teideal ‘Oiliúint (thosaigh) i bpróiseas tairisceana faoi rialacha AE a reáchtáil’ i mí an Mhárta.  Seo thíos achoimre ar an ábhar a pléadh gach lá:
Lá 1 
•
Réamheolas ar Sholáthar Poiblí
•
Prionsabail an Chonartha, Treoracha agus reachtaíocht na hÉireann
•
Conarthaí a Chuimsítear leis na Rialacháin agus leis na hEisiaimh
•
Sainmhíniú ar sholáthairtí, seirbhísí agus oibreacha
•
Tairseacha 
•
Fógraíocht agus Fógra agus Nósanna Imeachta 
•
Creataí agus an Córas dinimiciúil ceannaigh
Lá 2
•
Critéir roghnaithe agus eisiaimh
•
Critéir dámhachtana
•
Soiléirithe
•
Meastóireacht 
•
Tairiscintí thar a bheith íseal 
•
Faisnéisiú 
•
An Chúirt agus Réitigh
D’fhéach an fhoireann ar ár gCúrsaí um Bunachar Sonraí Conarthaí agus QuickQuotes; is seisiún faisnéise/físeán 30 nóiméad é sin atá ar fáil don fhoireann go léir ar ár suíomh inlín. 
Thionól an tAonad Soláthair cúrsa oiliúna tosaigh don fhoireann faoi Sholáthar Poiblí Glas i mí na Samhna.  D’fhreastail bainisteoirí tionscadail ar fud na heagraíochta ar an gcúrsa sin. 
D’fhreastail baill foirne san eagraíocht agus laistigh den aonad soláthair ar oiliúint ábhartha um sholáthar a stiúradh go lárnach, amhail seimineáir ghréasáin a d’óstáil an Oifig um Sholáthar Rialtais.

	An líon soláthraithe ioncaim sna tairseacha caiteachais éagsúla
	<€25,000
1102
€25000 - €50,000
75
€50,000 - €215,000
86
€215,000 - €5,382,000
38
Os cionn €5,382,000
1
 IOMLÁN
1302

	<€25,000
936
€25000 - €50,000
71
€50,000 - €215,000
89
€215,000 - €5,382,000
48
Os cionn €5,382,000
1
 IOMLÁN
1145

	<€25,000
977
€25000 - €50,000
68
€50,000 - €215,000
92
€215,000 - €5,382,000
51
Os cionn €5,382,000
1
 IOMLÁN
1189

	An t‑athrú céatadáin ar líon agus luach na n‑idirbheart le cárta LVP
	Luach
Laghdú 3% in 2021 i gcomparáid leis an ngníomhaíocht in 2020
Idirbhearta
Méadú 12% in 2021 i gcomparáid leis an ngníomhaíocht in 2020

	Luach
Méadú 16% in 2022 i gcomparáid leis an ngníomhaíocht in 2021
Idirbhearta
Méadú 11% in 2022 i gcomparáid leis an ngníomhaíocht in 2021

	Luach
Laghdú 16% in 2023 i gcomparáid leis an ngníomhaíocht in 2022
Idirbhearta
Laghdú 19% in 2023 i gcomparáid leis an ngníomhaíocht in 2022

	An líon luachana a lorgaíodh trí QuickQuotes agus an líon Iarrataí ar Luachana 
	QuickQuotes (www.etenders.gov.ie)
147
Iarrataí ar Luachana (www.supplygov.ie)
70

	QuickQuotes (www.etenders.gov.ie)
108
Iarrataí ar Luachana (www.supplygov.ie)
96

	QuickQuotes (www.etenders.gov.ie)
112
Iarrataí ar Luachana (www.supplygov.ie)
80

	Nuashonrú ar bhearta rannpháirtíochta gnó
	Cuireadh tús in 2021 leis an obair ar Phlean Fiontraíochta Réigiúnach Bhaile Átha Cliath 2022 - 2024. Tá Oifig Fiontair Áitiúil Bhaile Átha Cliath Theas i gceannas ar “Chuspóir Straitéiseach 1: Gníomh 3 Deiseanna Soláthair do FBManna a Chumasú” den Phlean chun feabhas a chur ar dheiseanna do ghnólachtaí beaga leas a bhaint as oscailtí soláthair trí phróisis tairisceana um sholáthar poiblí agus príobháideach. Tá Oifigeach Soláthair na Comhairle agus ionadaithe ó na Comhlachais áitiúla, IBEC, SFA, LGMA, OGP agus Idir‑Thrádáil Éireann ag obair leis an Oifig Fiontair Áitiúil.
Áiríodh in eagrán mhí na Bealtaine 2021 de Thuarascáil an Phríomhoifigigh Feidhmiúcháin alt faoin mbealach le gnó a dhéanamh leis an gComhairle agus mionsonraí faoin bPlean Corparáideach Soláthair 2021-2023. Cuireadh an tuarascáil sin i láthair na gcomhaltaí tofa ag cruinniú na Comhairle i mí na Bealtaine agus tá sí ar fáil don phobal ar líne ag https://www.sdcc.ie/en/news/chief-executive-s-report-may-2021.html
	Faoi Phlean Fiontraíochta Réigiúnach Bhaile Átha Cliath 2022 - 2024, sheolamar clár i mí Lúnasa 2022 do ghnólachtaí ar spéis leo seirbhísí, soláthairtí nó oibreacha a sholáthar don Chomhairle. Is féidir le cuideachtaí a mionsonraí a chur ar an gClár le go mbeidh deis acu luachana a chur isteach ar thionscadail amach anseo. Tá an Clár ar fáil ar líne ag  https://forms.southdublin.ie/Home/Item/74 
I bhfianaise an ghealltanais i gClár an Rialtais chun soláthar poiblí glas a chur san áireamh i ngach comórtas ó lár 2023 ar aghaidh, is tábhachtach go mbeidh soláthraithe ar an eolas faoin gceanglas sin.   Reáchtáladh oiliúint do sholáthraithe i mí na Nollag 2022 agus bhí an Oifig Fiontair Áitiúil i gceannas ar an oiliúint sin a eagrú. 
	Scaipeadh suirbhé ar Sholáthar Náisiúnta i mí an Mhárta 2023 chun ionchur a fháil ó Cheannaitheoirí poiblí agus ó Sholáthraithe Náisiúnta san Earnáil Phoiblí, chun tacaíocht agus cúnamh níos fearr a thabhairt don bhonnlíne reatha.  Bhí sé sin mar chuid de Phlean Fiontraíochta Réigiúnach Bhaile Átha Cliath – Feabhas a Chur ar Dheiseanna Soláthair do FBManna. 
I mí Dheireadh Fómhair, reáchtáil an Oifig Fiontair Áitiúil seisiún oiliúna ar líne, Réamheolas ar Sholáthar Poiblí. 
Díríodh an cúrsa ar chuideachtaí ar spéis leo teacht ar obair ó chomhlachtaí Rialtais agus chuir sé bunús ar fáil atá riachtanach chun tabhairt faoi thairiscintí san earnáil phoiblí agus phríobháideach ina dtionscal féin.  Chuir sé ar a gcumas dóibh an leas is fearr is féidir a bhaint as suíomh gréasáin eTenders a úsáid agus as scrúdú a dhéanamh ar riachtanais ‘iarbhír’ i ndoiciméad tairisceana, rud a chabhróidh leo straitéis rathúil tairisceana a chruthú. 

	10
	Nuashonrú ar bhearta inbhuanaithe soláthair
	In 2021 d’eisigh an EPA Treoirlínte athbhreithnithe maidir le Soláthar Poiblí Glas don earnáil phoiblí.  Cuirtear comhairle ar fáil sna treoirlínte sin faoin mbealach le soláthar glas a ionchorprú i ndeich n‑earnáil tosaíochta sainaitheanta.  Tarraingíodh aird soláthraithe ar fud na heagraíochta ar na treoirlínte ionas go gcuirfidh siad san áireamh iad de réir mar is cuí. Tá cóip ar fáil ag https://www.epa.ie/publications/circular-economy/resources/green-public-procurement.php 
Tacaíonn soláthar le go leor tionscadal suntasach a chur i gcrích atá i bPlean Gníomhaithe ar son na hAeráide na Comhairle.  Mar shampla,
• Tá an tógáil le haghaidh Scéim Teasa Ceantair Thamhlachta, a ndearnadh tairiscint ina leith in 2018, ar bun le tamall anuas. Sa chéad chéim, bainfear úsáid as dramhtheas ó lárionad sonraí chun Halla an Chontae agus campas OT Bhaile Átha Cliath - Thamhlachta  
a théamh. 
• Tá na soilse go léir á n‑uasghrádú go dtí soilse LED i Halla an Chontae faoi chonradh na Comhairle le Soláthraithe Seirbhísí Leictreacha i bhFoirgnimh Chathartha. Tá céimeanna a haon agus a dó tugtha chun críche agus an toradh orthu ná gur tháinig meán‑laghdú 68% ar ídiú agus gur seachnaíodh 53 thona d’astaíochtaí CO2. 
• Tá roinnt scéimeanna um Maolú ar Thuilte á bhforbairt. Tá na scéimeanna sin ag an bPoitéal, ag an Teampall Geal agus ag an gCamóg agus cabhróidh siad le tithe agus pobail a dhéanamh níos seasmhaí i leith an athraithe aeráide i mBaile Átha Cliath Theas. 
Tá tuilleadh eolais faoin bPlean Gníomhaithe ar son na hAeráide ar fáil ag https://www.sdcc.ie/en/services/environment/climate-change/. 
Tá foráil maidir le fostaíocht shóisialta curtha san áireamh sa chomhaontú um fhorbairt tithíochta ag Cill Chairbre. Ó tosaíodh an obair ar an láithreán i R2 2021, tá an forbróir i mbun idirchaidrimh leis an oifig fostaíochta áitiúil i ndáil le folúntais ar an láithreán.
	Bunaíodh an Grúpa Oibre Píolótach um Sholáthar Poiblí Glas i mí Aibreáin 2022 agus tháinig sé le chéile 6 huaire i rith na bliana.  Chruthaigh an Grúpa Oibre Píolótach um Sholáthar Poiblí Glas Plean Gníomhaithe ina raibh 8 ngníomh agus tugadh iad sin cothrom le dáta ag gach cruinniú.   Rinneadh cur i láthair ag cruinniú an ghrúpa oibre i mí Lúnasa 2022 faoi shocruithe na hOifige um Sholáthar Rialtais lena n‑áirítear critéir ghlasa/roghanna glasa a úsáideann CCÁCT faoi láthair.  
Chomhaontaigh an Grúpa Oibre Píolótach um Sholáthar Poiblí Glas go raibh gá le hoiliúint do sholáthraithe.  Chuaigh Oifig Fiontair Áitiúil Bhaile Átha Cliath Theas i gceannas ar oiliúint do sholáthraithe i Soláthar Poiblí Glas le FBManna. I ndiaidh próiseas QuickQuotes chun oiliúnóir a fháil, tionóladh an oiliúint do sholáthraithe i mí na Nollag 2022. Chláraigh 72 oiliúnaí chun an oiliúint a dhéanamh, bhí thart ar 27 soláthraí i gceist agus tháinig an chuid eile ó chomhlachtaí san earnáil phoiblí. Fuarthas aiseolas dearfach.


	I mí an Mhárta 2023, cuireadh deireadh leis an nGrúpa Oibre Píolótach um Sholáthar Poiblí Glas mar gheall gur bhain siad a gcuspóirí go léir amach i ndáil le plean gníomhaithe a chruthú.  Mar sin féin, comhaontaíodh i rith chruinniú den ghrúpa stiúrtha um sholáthar i mí na Samhna 2023 go raibh gá fós le roinnt mhaith oibre maidir le Soláthar Poiblí Glas agus go raibh sé tábhachtach go mbunófaí Grúpa Oibre um Sholáthar Poiblí Glas arís in 2024. 
I mí na Samhna 2023, thionóil an tAonad Soláthair cúrsa oiliúna tosaigh don fhoireann faoi Sholáthar Poiblí Glas.  D’fhreastail cuid mhaith daoine ar an gcúrsa sin agus bailíodh faisnéis luachmhar le go bhféadfar cúrsaí a chur in oiriúint do riachtanas na foirne uile amach anseo.  Reáchtálfar cúrsaí eile in 2024 lena chinntiú go mbeidh oiliúint i Soláthar Poiblí Glas ag gach ball foirne ionas go bhféadfaidh siad critéir Ghlasa agus inbhuanaithe a chur san áireamh i ngach tairiscint.  
D’fhreastail baill foirne Soláthair ar cheardlanna agus oiliúint a chuir an OGP agus eagraíochtaí eile ar fáil i rith na bliana chun cur leis an eolas faoin ábhar tábhachtach seo. 

